
Fason pou Aplike nan Lekòl Segondè  
Elèv andikape yo ap patisipe nan Admisyon nan Lekòl Segondè menm jan ak kamarad yo ki pa andikape.  Tout lekòl yo 
gen obligasyon pou bay sipò ak sèvis edikasyon pou satisfè bezwen elèv yo.  Elèv ki nan klas 8yèm ane ki gen Komite pou 
Edikasyon Espesyal [Committee on Special Education (CSE)] ki devlope yon Pwogram Edikasyon Endividyèl 
[Individualized Education Programs (IEP)] avèk yon rekòmandasyon pou sèvis edikasyon espesyal nan yon kominote lekòl 
ap soumèt aplikasyon yo pandan pwosesis admisyon anyèl nan lekòl segondè yo nan mwa desanm.  Elèv andikap yo ka 
aplike nan tout pwogram ki endike nan Anyè Lekòl Segondè Leta Vil New York.  Anyè a prezante kondisyon pou 
admisyon chak lekòl, ki anvigè pou tout elèv yo.  Aplikasyon nan Lekòl Segondè montre enfòmasyon sou pwogram 
ansèyman edikasyon espesyal ak sèvis sipò ki rekòmande pou elèv la nan moman an, ak done sou prezans, nòt nan 
egzamen ofisyèl lekti ak matematik, ak nòt nan matyè debaz apati klas 7yèm ane. Ou ka jwenn resous ki gen pou wè ak 
Admisyon nan Lekòl Segondè sou sitwèb www.nyc.gov/schools/ChoicesEnrollment/High ak pwogram ak sèvis edikasyon 
espesyal sou sitwèb www.nyc.gov/schools/Academics/SpecialEducation/programs.   
 
Lekòl k ap Fè Admisyon ki Baze sou Tès oswa Odisyon (Tankou Lekòl Segondè Espesyalize) 
Elèv andikape ki enterese aplike nan lekòl ki gen kritè admisyon ki gen ladan tès ak/oswa odisyon ka resevwa sèten 
aranjman pou tès yo, jan sa endike sou IEP yo, depi aranjman an pa gen konsekans sou sa tès la oswa odisyon an ap 
eseye evalye.  Revize Anyè Lekòl Segondè Piblik Vil New York pou jwenn enfòmasyon sou kritè admisyon, dat tès ak 
odisyon an.  Pou jwenn enfòmasyon sou aranjman pou tès yo, ale sou sitwèb 
http://schools.nyc.gov/Academics/SpecialEducation/Classroom/instruction/accommodations.htm. 
 
Elèv ki enterese aplike nan nèf Lekòl Segondè Espesyalize yo dwe pran Tès Admisyon nan Lekòl Segondè Espesyalize 
[Specialized High Schools Admissions Test (SHSAT)].  Pou aplike pou Fiorello H. LaGuardia High School of Music & Art and 
Performing Arts, yon Lekòl Segondè Espesyalize pou boza pèfòmans/boza vizyèl, elèv yo dwe patisipe nan pwosesis 
odisyon men yo pa gen obligasyon pou pran SHSAT.  Elèv yo ka fè odisyon pou plis pase yon estidyo nan LaGuardia.  Si sa 
endike nan IEP yo oswa nan plan 504 apwouve yo, elèv yo ka resevwa aranjman pou egzamen an ak/oswa odisyon (yo).  
Elèv yo ak fanmi yo ta dwe revize Tiliv Enfòmasyon Elèv Lekòl Segondè Espesyalize yo oswa yo ta dwe kontakte 
LaGuardia dirèkteman pou yo jwenn plis enfòmasyon.  
 
Pwogram Espesyalize nan Lekòl Kominotè yo 
Pwogram Espesyalize yo bay sèvis ak sipò sible pou elèv ki gen seri twoub otism (ASD), elèv ki gen andikap entèlektyèl, 
ak elèv ki bezwen edikasyon espesyal nan de lang  Pwogram espesyalize yo pa disponib nan tout lekòl yo, epi elèv yo 
dwe satisfè kondisyon espesyal pou yo kalifye.  Poutèt sa, elèv k ap kontinye nan yon pwogram espesyalize oswa k ap 
antre nan youn pou lekòl segondè ta dwe travay avèk konseye pedagojik yo pou yo ranpli aplikasyon regilye yo pou lekòl 
segondè pou yo asire yo aplike nan lekòl kominotè ki gen pwogram CSE detèmine k ap pi byen sat isfè bezwen elèv la.  
Elèv yo ka resevwa yon òf nan pwogram espesyalize ak yon òf nan lekòl segondè kominotè.  Nan ka sa yo, elèv yo ak 
fanmi yo ta dwe konsidere ki chwa pwogram ki pi byen satisfè objektif akademik ak pèsonèl elèv la avèk anpil prekosyon.  
Gade anba la a pou jwenn plis enfòmasyon sou pwogram espesyalize yo. Ou ka ale tou sou sitwèb 
http://schools.nyc.gov/Academics/SpecialEducation/enrolling/specializedprograms/default.htm  oswa kontakte 
specializedprograms@schools.nyc.gov pou jwenn plis enfòmasyon sou metòd aplikasyon an.  
 

 Yo ofri pwogram ASD Nest ak ASD Horizon nan kèk lekòl, epi yo pwogram yo gen ladan yon eleman terapetik, 
yon ekip milti-disiplinè kowòdone epi bay.  
 

 Yo ofri Pwogram Akademik, Karyè ak Ladrès Debaz pou Elèv ki gen Andikap Entèlektyèl [Academics, Career, 
Essential Skills Program for Students with Intellectual Disabilities (ACES-ID)] nan kèk lekòl kominotè Komite 
pou Edikasyon Espesyal klase fòmèlman kòm pwogram pou elèv “ki gen andikap entèlektyèl.”  Anjeneral, elèv sa 
yo patisipe nan Evalyasyon Altène Eta New York [New York State Alternate Assessments (NYSAA)].  

 Yo ofri pwogram edikasyon bileng pou elèv ki gen IEP yo ki rekòmande sipò ak sèvis edikasyon espesyal nan yon 
lòt lang, pou satisfè bezwen elèv ki gen nouvo ladrès nan lang Anglè . Pou kounye a, yo ofri pwogram edikasyon 
bileng nan lang Panyòl, Chinwa ak Yidich. 

Lekòl oswa Pwogram ki gen Aksè Fasil Total pou elèv ki gen Mobilite Redui 
Bilding ki gen aksè fasil total oswa pasyèl disponib pou elèv ki gen mobilite redui pou asire yo  kapab antre ak gen aksè 
nan zòn ki nesesè nan lekòl yo.  Ou kapab jwenn yon lis lekòl ki gen aksè fasil yo sou sitwèb Biwo Planifikasyon Espas 
(Office of Space Planning) nan http://schools.nyc.gov/Offices/OSP/Accessibility.htm.  Aksesibilite nan bilding yo dekri 
tou nan Anyè Lekòl Segondè Leta Vil New York. Nou ankouraje elèv yo ak fanmi yo pou yo kontakte epi vizite lekòl la 
anvan yo aplike pou yo detèmine si nivo aksesibilite a apwopriye  pou satisfè bezwen mobilite espesyal yo.  
 
Elèv ki nan Lekòl Espesyalize yo (Distri 75) 
Nan Vil New York, se Distri 75 ki jere lekòl espesyalize pou elèv andikape yo. Tranzisyon nan lekòl segondè se yon 
moman lè anpil ekip CSE, tankou fanmi an, konsidere yon tranzisyon nan yon pwogram ki pi konplè ki nan yon lekòl 
kominotè, si li apwopriye.  Pou jwenn plis enfòmasyon sou lekòl Distri 75, tanpri ale sou sitwèb 
www.nyc.gov/schools/Offices/District75 oswa imèl d75info@schools.nyc.gov. 
 

 Tranzisyon nan yon Lekòl Segondè Kominotè: elèv ki nan klas 8yèm ane kounye a nan Distri 75 k ap prepare pou 
tranzisyon nan yon lekòl segondè kominotè ap patisipe nan Admisyon nan Lekòl Segondè. Yo ta dwe diskite sou 
tranzisyon sa a epitou yo ta dwe planifye sou li nan reyinyon revizyon anyèl klas 8yèm ane.  Nou ankouraje elèv yo 
ak fanmi yo pou yo travay avèk konseye pedagojik yo epi pou yo patisipe nan yon fwa lekòl segond è pou yo 
aprann plis bagay sou chwa ak posiblite lekòl segondè kominotè yo.  
 

 Kontinyasyon nan Distri 75 pou Lekòl Segondè: elèv ki nan klas 8yèm ane nan moman an epi k ap fè tranzisyon 
nan lekòl segondè nan yon lekòl espesyalize Distri 75 ap patisipe nan yon aplikasyon ak yon pwosesis Distri 75 ap 
jere dirèkteman. Yo bay aplikasyon yo dirèkteman pou elèv yo epi yo dwe soumèt aplikasyon yo nan mwa 
desanm. Biwo Plasman Distri 75 ap voye avi ba elèv yo pou fè yo konnen plasman yo nan lekòl segondè nan 
mwa me oswa jwen.   

 
Sèvis ak Sipò Edikasyon Espesyal nan Lekòl Segondè 
Lè elèv yo ap fè tranzisyon nan lekòl segondè, yo ka bay yo sèvis edikasyon espesyal, sipò ak estrateji ansèyman ki 
endike nan IEP yo nan anpil kalite fason selon bezwen yo nan chak matyè ak/oswa domèn fonksyonèl, ak apwòch 
ansèyman ak pwogram akademik lekòl la.  Pou jwenn plis enfòmasyon, tanpri gade Gid Fanmi pou Edikasyon Espesyal: 
http://schools.nyc.gov/Academics/SpecialEducation/tellmemore/importantDocuments.htm . 
 
Planifikasyon Akademik ak Objektif Apre Lekòl Segondè 
Nou ankouraje elèv ak fanmi yo pou yo reflechi sou objektif yo apre lekòl segondè epi pou yo angaje avèk ekip sipò nan 
lekòl la pou yo planifye pou lavi yo apre lekòl segondè sou plan estratejik.  Yon fason ki ideyal, yo fè diskisyon sa yo 
pandan tout ane lekòl pre-segondè paske IEP elèv klas 8yèm ane yo dwe endike objektif yo apre lekòl segondè.  Elèv yo, 
fanmi yo ak ekip lekòl la ta dwe travay ansanm pou konsidere ki pwogram akademik, evalyasyon, ak chemen gradyasyon 
ki pi byen sipòte elèv pou reyalize objektif sa yo.  IEP elèv yo ta dwe montre sipò yo, sèvis yo, kou yo, evalyasyon y, ak 
referans pou pèfòmans ki nesesè pou yo kapab satisfè kondisyon espesyal pou elèv yo diplome.  
 
Kondisyon pou Elèv yo Diplome 
Elèv ki nan Vil New York dwe gen yon minimòm 44 kredi devwa kou nan matyè debaz espesyal epitou yo dwe pase 
egzamen Regents Eta New York pou yo diplome nan lekòl segondè.  Nou ankouraje elèv andikape yo pou yo pouswiv 
chwa ki pi sevè ki apwopriye pou diplòm yo, dapre enterè ak objektif yo.  Elèv andikape ki kalifye yo ka resevwa yon 
kalifikasyon pou kòmansman tou anplis yon diplòm oswa kòm yon kalifikasyon endepandan.  Kalif ikasyon sa yo pa 
ekivalan a yon diplòm, men yo bay elèv yo posiblite pou montre preparasyon yo pou travay nivo antre a. Pou jwenn plis 
enfòmasyon sou kondisyon pou diplome, ale sou sitwèb 
http://www.nyc.gov/schools/RulesPolicies/GraduationRequirements epi pale avèk konseye pedagojik pitit ou.  Fich 
Kondisyon pou Diplome ki endike anba la yo se yon referans rapid pou fanmi yo konprann tout kondisyon yo:  
http://schools.nyc.gov/NR/rdonlyres/531C5296-BC35-43E0-BD29-2D7E29BAB2C7/0/AcpolicySWD.pdf.  

